
Subject: Bréf til þingmanna vegna lækkunar kosningaaldurs.

Kæri þingmaður. Eftirfarandi aðilar hvetja þig til að greiða atkvæði með lækkun 
kosningaaldurs þegar málið kemur til afgreiðslu á Alþingi í dag.

Það sjónarmið heyrist nú í umræðunni að samkvæmt leiðbeiningum Evrópuráðsins, skuli 
kosningalögum ekki breytt einu ári fyrir kosningar.

Hið rétta er, að ákvæði Evrópuráðsins ráðleggur að ekki sé farið í grundvallarbreytingar á 
kosningalöggjöf nema með slíkum fyrirvara.
Útvíkkun kosningaréttar til tveggja árganga ungmenna, telst ekki grundvallarbreyting á 
kosningalöggjöf eða kosningakerfi sveitarstjórnarkosninga. Þá er aðeins um útvíkkun réttinda 
að ræða, engar frekari takmarkanir eða breytingar á framkvæmd kosninga

Nú þegar hafa fjölmargar umsagnir borist vegna þessa frumvarps. Athygli vekur að 
yfirgnæfandi meirihluti þeirra styðja málið, og öll samtök ungs fólks sem sendu inn álit voru 
málinu fylgjandi. Það væru því mikil vonbrigði ef Alþingi tæki ekki afstöðu með ungu fólki sem 
vill hafa áhrif á samfélagið sitt, og bæri fyrir sig ákvæði sem ekki eiga við.

Nú þegar hafa fjölmörg rök og erlend fordæmi verið tíunduð til stuðnings frumvarpsins í 
fyrrnefndum umsögnum og í greinargerð frumvarpsins, og verða þau ekki endurtekin hér, 
enda vonandi öllum þingmönnum ljós nú þegar.

Við hvetjum þig til að sýna hugrekki í þessu máli og standa með auknum lýðréttindum ungs 
fólks!

Landssamband ungmennafélaga
Ungmennaráð Íslands
Samband íslenskra framhaldsskólanema
Ungir jafnaðarmenn
Ung vinstri græn
Ungir píratar
Samband ungra Framsóknarmanna 
Ungir jafnréttissinnar
Samfés - Samtök félagsmiðstöðva og ungmennahúsa á Íslandi


